
   ხელშეკრულება სახელმწიფო შესყიდვების შესახებ  #07–3 
 

        წინამდებარე ხელშეკრულება დაიდო 2022 წლის 28 ივლისს ქ. თბილისში 

შემსყიდველი _ საქართველოს თავდაცვის სამინისტროს, თავდაცვის ძალების აღმოსავლეთ სარდლობის  

პირველი ქვეითი ბრიგადის მეთაურის პოლკოვნიკ ზაზა შალამბერიძის  სახით. 

მისამართი: გორი, ცხინვალის გზატკეცილი მე-2 კმ, ს.კ. 218085355 ტელ: 577 19 28 53 

მიმწოდებელი _ ს.ს ,,ქებული კლიმატი“ ს.კ. 202283242 

მისამართი: ქ.თბილისი, ბოცვაძის ქ.#4 .ტელ:  591 01 82 93 

 ხელმძღვანელი: თემურ არზიანი 

 საბანკო რეკვიზიტები: პოკრედიტ ბანკი ანგარიში #GE41PC0223600100005176 

ერთის მხრივ – შემსყიდველი და მეორეს მხრივ – მიმწოდებელი, ადასტურებენ, რომ მათ შორის მიღწეულია 

შეთანხმება შემდეგზე:  

1. ხელშეკრულების საგანი, ხელშეკრულების დადების საფუძველი 

1.1. მიმწოდებელი იღებს ვალდებულებას მიაწოდოს შემსყიდველს ამ ხელშეკრულების №1 დანართში 

(ფასების ცხრილი) აღნიშნული საქონელი ხელშეკრულების პირობებისა და ფასების ცხრილში აღნიშნული 

მახასიათებლების, რაოდენობის და ფასის შესაბამისად. 

1.2. ხელშეკრულების 1.1. პუნქტში აღნიშნული დანართი №1 წარმოადგენს წინამდებარე 

ხელშეკრულების განუყოფელ ნაწილს. 

1.3. ხელშეკრულების დადების საფუძველს წარმოადგენს ,,სახელმწიფო შესყიდვების შესახებ“ 

საქართველოს კანონის მე-3 მუხლის 1-ლი პუნქტის „ს1“ ქვეპუნქტი და საქართველოს თავდაცვის მინისტრის 2021 

წლის 29 დეკემბრის N1132 ბრძანება. 

2. ხელშეკრულების ფასი 

2.1. ხელშეკრულებით გათვალისწინებული საქონლის  დასახელება, ტექნიკური პარამეტრები, 

ძირითადი მაჩვენებლები და საიდენტიფიკაციო მონაცემები, აგრეთვე რაოდენობა და ერთეულის ფასი 

მოყვანილია №1 დანართში (ფასების ცხრილი). 

2.2. ხელშეკრულების საერთო ღირებულება შეადგენს:  

1256,90 (ათასორასორმოცდათექვსმეტი) ლარი და 90 თეთრი 
(თანხა ციფრებით და სიტყვიერად) 

2.3. საქონლის/მომსახურების ერთეულის ფასი და ხელშეკრულების ფასი მოიცავს მიმწოდებლის 

ყველა ხარჯებს, დაკავშირებულს საქონლის მიწოდებასთან და შემსყიდველის საკუთრებაში გადაცემასთან, მათ 

შორის კანონმდებლობით დადგენილ ყველა გადასახადს, მოსაკრებელს, სახდელს. 

2.4. ფასების შეცვლა შესაძლებელია მხოლოდ საქართველოს სამოქალაქო კოდექსის 398-ე მუხლით 

გათვალისწინებულ შემთხვევებში. 

3. საქონლის მიწოდების/მომსახურების გაწევის წესი 

3.1. საქონლის  მიმწოდებას უზრუნველყოფს მომწოდებელი ამ ხელშეკრულების გაფორმებიდან 10 

კალენდარული დღის ვადაში, შემდეგ მისამართზე: ქ.თბილისი, ბოცვაძის ქ.  №4. 

3.2. მიმწოდებელი ვალდებულია საქონლის მიწოდებისას უზრუნველყოს თანმხლები დოკუმენტაცია 

მათ შორის საგადასახადო ანგარიშ-ფაქტურა, სასაქონლო ზედნადები, კანონმდებლობით დადგენილი სხვა 

დოკუმენტაცია და გააფორმოს მიღება-ჩაბარების აქტი.   

3.3. შემსყიდველი უფლებამოსილია გადაცემის დროს ჩაატაროს საქონლის შემოწმება/კონტროლი, 

რისთვისაც გამოყოფს უფლებამოსილ პირს (პირველი ქვეითი ბრიგადის ანგარიშვალდებული პირი მაიორი ზაზა 

თურმანიძე - პირადი №43001014022).  

3.4. შემსყიდველი უფლებამოსილია განაცხადოს უარი საქონლის პარტიის მიღებაზე, თუ იგი არ 

შეესაბამება წინამდებარე ხელშეკრულების დანართი №1-ით გათვალისწინებულ მახასიათებლებს, ან არ იქნება 

თანმხლები დოკუმენტაცია სრული მოცულობით, ან დარღვეული იქნება მიწოდების ვადები ან სხვა 

კანონმდებლობით გათვალისწინებულ შემთხვევებში. 

3.5. საქონლის მიწოდების დღეს მხარეთა შორის ფორმდება მიღება-ჩაბარების აქტი. საქონლის 

მიწოდებიდან შემსყიდველზე გადადის ნივთის დაკარგვისა თუ განადგურების რისკი. მიწოდებისას შემსყიდველი 

ამოწმებს საქონლის შესაბამისობას შეთანხმებულ პირობებთან და დაუყოვნებლივ ატყობინებს მიმწოდებელს 

საქონლის მიღებისას შემჩნეული უზუსტობების, მათ შორის ნივთობრივი ნაკლის შესახებ. საქონლის მიღების 

მომენტიდან პრეტენზიები მისი სახეობის, ნაკლისა თუ რაოდენობის შესახებ არ მიიღება. 

3.6. იმ შემთხვევაში თუ შემსყიდველი საქონლის მიწოდების დღეს ხელს არ მოაწერს მიღება-ჩაბარების 

აქტს ან არ წარმოადგენს მოტივირებულ პრეტენზიას წერილობით, საქონლის მიწოდების თარიღად მიიჩნევა 

სასაქონლო ზედნადების გამოწერის დღე. 

3.7. მიმწოდებელი ვალდებულია გადასცეს ნივთობრივად უნაკლო საქონელი. 

4. ანგარისწორების  წესი 



4.1. შემსყიდველი იღებს ვალდებულებას, გადაუხადოს მიმწოდებელს მიწოდებული/მომსახურებული 

საქონლის ღირებულება, ხელშეკრულების  ხელმოწერიდან 10(ათი) სამუშაო დღის ვადაში. 

4.2. ანგარიშსწორების ვალუტა _ ლარი. 

4.3   გადახდის ფორმა: ნაღდი ან  უნაღდო (ხაზი გაესვას). 

4.4   მიმწოდებლის მიერ წინასწარი ანგარიშსწორების მოთხოვნის შემთხვევაში, შემსყიდველი 

უფლებამოსილია განახორციელოს წინასწარი ანგარიშსწორება. 

5. მხარეთა ურთიერთვალდებულებები და პასუხისმგებლობა 

5.1. შემსყიდველი უფლებამოსილია საქონლის მიწოდების ვადის გადაცილების შემთხვევაში 

დააკისროს მიმწოდებელს საურავი ყოველ გადაცილებულ დღეზე დროულად მიუწოდებელი საქონლის 

რაოდენობის ღირებულების 0,1 %-ის ოდენობით..   

5.2. გადახდის ვადის გადაცილების შემთხვევაში მიმწოდებელი უფლებამოსილია დააკისროს 

შემსყიდველს საურავი ყოველ ვადაგადაცილებულ დღეზე გადაუხდელი თანხის 0,1 %-ის ოდენობით. 

5.3. თუ მიმწოდებელს ხელშეკრულებით გათვალისწინებულ ან შემსყიდველის მიერ გაგრძელებულ 

ვადებში არ შეუძლია მიაწოდოს საქონელი და ვადების გადაცილებისთვის დაკისრებული საურავის ჯამური 

თანხა გადააჭარბებს მიუწოდებელი საქონლის რაოდენობის ღირებულების 2%_ს, შემსყიდველი 

უფლებამოსილია მიიღოს გადაწყვეტილება ხელშეკრულების შეწყვეტის შესახებ და მიმწოდებელს დააკისროს 

პირგასამტეხლო ხელშეკრულებით გათვალისწინებულიდან დარჩენილი მიუწოდებელი საქონლის რაოდენობის 

ღირებულების 2%-ის ოდენობით. 

5.4. თუ მიმწოდებელი განაცხადებს არამოტივირებულ უარს ხელშეკრულებით გათვალისწინებული 

საქონლის მიწოდებაზე, შემსყიდველი უფლებამოსილია შეწყვიტოს ხელშეკრულება და დააკისროს 

მიმწოდებელს მიუწოდებელი საქონლის ღირებულების 2%. 

6. სხვა პირობები 

6.1. ეს ხელშეკრულება ძალაში შედის მხარეთა უფლებამოსილი წარმომადგენლების ხელმოწერის 

დღიდან და  მოქმედებს 2022 წლის 28 სექტემბრამდე.22 მარტამდე. 

6.2. მხარეთა შორის სადაო საკითხები წყდება მხარეთა მოლაპარაკებების გზით. შეთანხმების 

მიუღწევლობის შემთხვევაში საკითხს განიხილავს სასამართლო.  

6.3. ხელშეკრულებაში დამატებების და/ან ცვლილებების შეტანა შესაძლებელია მხოლოდ 

წერილობითი ფორმით მხარეთა უფლებამოსილი წარმომადგენლების ხელმოწერით.. 

6.4. ორივე მხარე უფლებამოსილია მოშალოს ეს ხელშეკრულება ცალმხრივად, თუ მეორე მხარე ვერ 

უზრუნველყოფს თავის ვალდებულებების ჯეროვან შესრულებას ან სხვა მოქმედი კანონმდებლობით 

გათვალისწინებულ შემთხვევაში. 

6.5. ამ ხელშეკრულების პირობებს და საერთო პირობებს შორის ურთიერთშეუსაბამობის შემთხვევაში 

უპირატესობა ენიჭება ამ ხელშეკრულების პირობების შესაბამის მუხლებს. 

6.6. წინამდებარე ხელშეკრულების გაფორმების პროცესში, ჩვენი მონაწილეობა არ ეწინააღნდეგება 

,,სახელმწიფო შესყიდვების შესახებ“ საქართველოს კანონის მე–8 მუხლის მოთხოვნას და ინტერესთა კონფლიქტში 

არ ვიმყოფებით. 

მხარეები არსებითად ეთანხმებიან ხელშეკრულების პირობებს და ყოველივე ზემოთქმულის დასტურად 

გააფორმეს წინამდებარე ხელშეკრულება საქართველოს კანონმდებლობის შესაბამისად.  

 

შემსყიდველის მხრიდან                                       მიმწოდებლის მხრიდან 

                საქართველოს თავდაცვის სამინისტროს                                                        ს.ს ,,ქებული კლიმატი“ 

        თავდაცვის ძალების  აღმოსავლეთ სარდლობის 

             პირველი ქვეითი ბრიგადის მეთაური                                                                                    
           პოლკოვნიკი                       ზაზა შალამბერიძე                                   

